ЌОНУНИ ЉУМЊУРИИ ТОЉИКИСТОН

Дар бораи фаъолияти обуњавошиносї

(АМОЉТ, соли 2002, №11, мод.741; соли 2006, №3, мод.167; соли 2007, №6, мод. 441; с. 2011, №12, м.850)
Ќонуни мазкур  асосњои  њуќуќии  фаъолиятро  дар  соњаи  обуњавошиносї  муќаррар  намуда, ба таъмин  намудани  талаботи давлат, шахсони њуќуќию воќеї ба  маълумоти  обуњавошиносї, инчунин  иттилоот дар  бораи  вазъи  муњити зист равона  гардидааст.

Боби I
Муќаррароти умумї


Моддаи 1. Мафњумњои асосї


Дар Ќонуни мазкур  мафњумњои  асосии  зерин  истифода  бурда  мешаванд: 

фаъолияти обуњавошиносї- раванди мушоњидаи вазъи муњити зист, љамъоварї, коркард, тањлил, нигоњдорї, пешнињод, баамалбарории маълумот ва пешгўии таѓйирёбии вазъи муњити зист, инчунин корњои таъсиррасонии фаъолона ба раванди обуњавошиносї ва дигар равандњои геофизикї;

мониторинги муњити табиии зист -  мушоњидаи  дарозмўњлат  ба  вазъи  муњити зист,   њодисањои  табиии  дар  он  баамалоянда, инчунин  бањодињї  ва  пешгўии  вазъи  он;

 нуќтаи  статсионарии  мушоњидавї  ба  вазъи  муњити зист, (минбаъд  нуќтаи  статсионарии  мушоњидавї) - маљмўе, ки  ќитъаи  замин ё як  ќисми  акваторияи (ќитьаи бањр, дарё ва ѓайра) дар  он  асбобу анљом  ва таљњизотњои барои муайян  кардани  хусусияти  муњити зист   пешбинишударо  дар  бар  мегирад;

нуќтаи  сайёри  мушоњидавї  ба  вазъи  муњити зист (минбаъд - нуќтаи сайёри мушоњидавї) - маљмўе, ки аз  платформаи (дастгоњи  парвозкунанда  ё  дигар  воситањои  њаракат) дар  он  асбобу  анљоми  барои  муайян  кардани  хусусияти  муњити зист    насбшуда  иборат  аст;

 шабакаи  мушоњидавї – маљмўи нуќтањои мушоњидавии  статсионарї  ва  сайёр, аз љумла љойњои навбатдорї, стансияњо, лабораторияњо, марказњо, идорањои обуњавошиносї, расадхонањо  барои мушоњида  ба  равандњои  физикї  ва  кимиёвии дар  муњити зист ба  амалоянда ва муайян намудани хусусиятњои њавошиносї, иќлимї, аэрологї, обшиносї,  яхшиносї гелиогеофизикию њавошиносии кишоварзии  пешбинишуда, инчунин  барои  муайян  кардани дараљаи  ифлосшавии  њавои  атмосфера, хок ва иншооти обї;

шабакаи  давлатии  мушоњидавї – шабакаи мушоњидавии  маќомоти  махсуси  ваколатдоркарашуда  дар  соњаи  обуњавошиносї ва  соњањои  ба  он  наздик;

 иттилоот дар  бораи  вазъи  муњити зист - маълумоте, ки  дар  натиљаи  мониторинги  муњити зист  ба  даст оварда мешавад;

иттилооти таъљилї - иттилооти  таъљилан  интиќол додашаванда  оид  ба  њодисањои  хатарноки  табиї, таѓйироти  ногањонии  амалї  ва пешбинишавандаи  обу  њаво  ва  ифлосшавии муњити зист, ки  ба  њаёту  саломатии  ањолї ва  муњити зист  зарар  расонда метавонанд;

таъсиррасонии фаъолона – таъсиррасонї ба равандњои  њавошиносї ва  дигар  равандњои  геофизикї  бо  маќсади  ба  танзим  даровардани  онњо  ва  кам  кардани  зарари  эњтимолї  аз  ин  равандњо  ба  ањолї  ва  иќтисодиёт;

 ташкилотњои  махсусгардондашудаи  таъсиррасонии  фаъолона  ба равандњои њавошиносї - шахсони њуќуќие, ки растанињои  кишоварзиро  аз жола  њимоя  карда, боришот, парокандашавии  туман  ва  тармафароиро  ба  танзим  медароранд;

стансияњои  дурдаст – стансияњое, ки  аз  мањалњои  ањолинишини  шањру   дењот  дар  масофаи  дур  ва  шароити  мураккаби  физикию  љуѓрофї  воќеъ  гардида, бо онњо  алоќаи  мунтазами  наќлиётї  вуљуд  надорад.

Моддаи 2. Ќонунгузории Љумњурии Тољикистон дар бораи фаъолияти  обуњавошиносї

Ќонунгузории Љумњурии Тољикистон дар бораи фаъолияти обуњавошиносї ба Конститутсияи (Сарќонуни) Љумњурии Тољикистон асос ёфта, аз Ќонуни мазкур, дигар ќонунњои Љумњурии Тољикистон ва санадњои њуќуќии байналмилалие, ки аз тарафи Тољикистон эътироф шудаанд,  иборат мебошад. 

Боби II
Танзим ва идораи давлатии фаъолияти обуњавошиносї

Моддаи 3. Самтњои асосии танзим ва идораи давлатии фаъолияти  обуњавошиносї 


Самтњои асосии танзими давлатии фаъолияти обуњавошиносї аз инњо иборатанд:

 - ташаккул  додан ва  таъмин  намудани  кори  шабакаи давлатии мушоњидавї;

 - таъмин  намудани  маќомоти  њокимияти  давлатї, Ќуввањои  мусаллањи  Љумњурии Тољикистон,  инчунин  ањолї  бо  иттилоот дар  бораи  вазъи  воќеї ва пешбинишавандаи  муњити зист, аз  љумла  ахбори  таъљилї;

 - муайян  кардани  талабот  ба  маводи  иттилоотї;

 - муайян  кардани  номгўи  корњои дорои  ањамияти  љумњуриявї  дар соњаи  обуњавошиносї, ташкил  ва  таъмини  иљрои  онњо;

 - ташаккул  додани  захирањои  иттилооти  давлатї  дар соњаи  обуњавошиносї, таъсис  додан  ва ба  роњ  мондани  кори  фонди  ягонаи  давлатии  маълумот  дар  бораи  муњити табиии  зист;

 - ташкил  ва  гузаронидани корњо  оид  ба  таъсиррасонии  фаъолона ба равандњои њавошиносї ва дигар равандњои геофизикї, инчунин назорати давлатї ба  гузаронидани ин корњо дар тамоми  ќаламрави Љумњурии  Тољикистон;

 - таъмин  намудани  муњофизати  шабакаи  мушоњидавии  давлатї;

 - иштирок  дар  њамкории  байналмилалии  Љумњурии Тољикистон дар  соњаи  обуњавошиносї;

 - додани иљозатномаи (литсензия) фаъолият дар соњаи обуњавошиносї мутобиќи  ќонунгузории  Љумњурии Тољикистон.


Моддаи 4. Идораи давлатии фаъолияти обуњавошиносї

Идораи давлатии фаъолияти обуњавошиносиро маќомоти ваколатдори Њукумати Љумњурии Тољикистон  амалї мегардонад.

Моддаи 5. Салоњияти Њукумати Љумњурии Тољикистон оид ба фаъолияти  обуњавошиносї

Салоњияти Њукумати Љумњурии Тољикистон оид ба фаъолияти обуњавошиносї аз инњо иборатанд:


- таъмини гузаронидани сиёсати ягонаи давлатї;


- ќабули санадњои меъёрии њуќуќї, ки шарту тартиби амалї гардонидани фаъолияти обуњавошиносиро муайян менамоянд;


- ба амал баровардани сиёсати тарифї ва кредитию  молиявї;


- тасдиќи сохтори маќомоти ваколатдоршудаи идораи давлатї оид ба фаъолияти обуњавошиносї;


- муайян кардани тартибу шартњои гузаронидани мониторинги муњити зист;


- њифз ва муайян кардани меъёрњои бехатарї њангоми тањќиќи њолати муњити зист, инчунин дар раванди иљрои он дар шароити махсус;


- муќаррар намудани тартиби љуброни зарар (зарари воќеї, фоидаи аздастдода) ва зарари расида дар раванди фаъолияти обуњавошиносї;


- ташкили њамкории байналмилалї  дар фаъолияти обуњавошиносї ва иштирок дар шабакаи байналмилалии обуњавошиносї;


- њалли дигар масъалањои фаъолияти обуњавошиносї мутобиќи ќонунгузории Љумњурии Тољикистон. (ќљт аз 03.03.06 №177)
Моддаи 6.  Салоњияти маќомоти њокимияти иљроия  дар мањалњо оид ба фаъолияти обуњавошиносї 

Салоњияти маќомоти њокимияти иљроия дар мањалњо оид ба фаъолияти обуњавошиносї аз инњо иборатанд:

- тасдиќи самтњои барномањои мањаллии соњаи фаъолияти обуњавошиносї;

- тасдиќи сметаи маблаѓгузорї ба барномањои мањаллї, аз љумла ба фаъолияти истењсолию хољагї ва инкишофи инфрасохтори иљтимої, ки барои иљрои ин барномањои маќомоти њудудии маќоми махсуси ваколатдори давлатї дар соњаи фаъолияти обуњавошиносї љалб карда шуданд;

-назорат ба фаъолияти шахсони њуќуќї ва воќеї, ки ба фаъолияти обуњавошиносї дар њудуди тобеи онњо машѓуланд;

-  бо тартиби муќаррарї додани ќитьањои замин ва объектњои об барои ташкили шабакањои мушоњидакунии (нуќтањои алоњидаи статсионарии мушоњидакунї) њолати муњити зист;

- њалли дигар масъалањо мутобиќи ќонунгузории Љумњурии Тољикистон.   

Моддаи 7. Салоњияти маќомоти махсуси ваколатдори давлатї оид ба фаъолияти  обуњавошиносї

Салоњияти маќомоти махсуси ваколатдори давлатї оид ба  фаъолияти обуњавошиносї аз инњо иборатанд:

- гузаронидани сиёсати ягонаи давлатї, тањия ва ба амал татбиќ намудани барномањои давлатї, кору чорабинињо оид ба фаъолияти обуњавошиносї;

- тайёр намудани лоињаи санадњои меъёрию њуќуќї, тањия ва ќабули методикаи муайян намудани тартиби мушоњидаи њолати муњити зист;

- ба роњ мондани фаъолият ва инкишофи соњаи обуњавошиносии Љумњурии Тољикистон;

- мутобиќ сохтани фаъолияти  субъектњои соњаи обуњавошиносї, ки ба маќомоти давлатии обуњавошиносии Љумњурии Тољикистон дохил  намешаванд; (ќљт аз 03.03.06 №177)
- ташкил ва таъмини системаи давлатии мушоњидавї, љамъоварї, коркард, тањлил, мањфуздорї, пешнињод ва ба амал баровардани маълумотњо дар бораи њолати муњити табиии зист;

- таъмини истифодабарандагон бо маълумоти воќеї ва пешгўї дар бораи њолати муњити табиии зист, аз љумла маълумоти таъљилї дар ин хусус;

- додани пешгўињои расмї, дигар маводи иттилоотї оид ба арзёбии њолати муњити зист;

- ташкил ва гузаронидани тањќиќоти илмї оид ба  бањодињї ва пешгўии њолати муњити  зист;

- њалли дигар масъалањо мутобиќи ќонунгузории Љумњурии Тољикистон. (ќљт аз 03.03.06 №177)
Боби III. 

Фаъолияти обуњавошиносї.

Объектњо ва субъектњои фаъолияти обуњавошиносї

Моддаи 8. Принсипњои фаъолияти обуњавошиносї 

Фаъолияти обуњавошиносї бо риоя намудани принсипњои зерин ба амал бароварда мешаванд:

- мушоњидаи њаматарафа ва бефосила ба вазъи  муњити зист;

- ягонагї ва муќоисашавандагии усулњои мушоњидакунї ба вазъи муњити зист, инчунин усулњои љамъкунї, коркард, нигоњдорї ва пањн намудани иттилооте, ки дар натиљаи мушоњидакунї ба даст оварда шудааст; 

- бехатарии гузаронидани корњо оиди таъсири фаъолона ба равандњои њавошиносї ва дигар равандњо;

- якљоя кардани тартиби дохилидавлатї ва байналмилалии мониторинги муњити зист;

- самаранокии истифодаи иттилоот дар бораи вазъи воќеї ва пешбинишавандаи муњити зист;

- мутобиќати фаъолияти маќомоти обуњавошиносї бо вазифањои њифзи саломатии ањолї, њифзи муњити зист ва таъмини амнияти экологї;

- пурра, дуруст ва сари ваќт дастрас будани иттилоот дар бораи њолати воќеию  пешбинишавандаи муњити зист ва самарабахш истифода бурдани он.  

Моддаи 9. Объектњои фаъолияти обуњавошиносї

Ба объектњои фаъолияти обуњавошиносї иќлим, шароити њавошиносї ва обшиносї, таѓйири муњити зист дар натиљаи таъсири омилњои табиї ва антропогенї, дохил мешаванд. 

Моддаи 10. Субъектњои фаъолияти обуњавошиносї

Субъекњои фаъолияти обуњавошиносї инњо мебошанд:

- маќомоти махсуси ваколатдори давлатї дар соњаи обуњавошиносї ва ташкилотњои минтаќавии он;

- ташкилотњои шабакаи мушоњидакунї;

- дигар шахсони њуќуќї ва воќеие, ки фаъолияти обуњавошиносиро дар асоси иљозатнома (литсензия) ба амал мебароранд.

Моддаи 101. Њуќуќ ва ўњдадорињои кормандони маќомоти обуњавошиносї 

Кормандони маќомоти обуњавошиносї њуќуќњои зерин доранд:

- пўшидани  либоси махсус ва доштани нишони  фарќкунанда;

- гирифта гаштан, нигоњ доштан ва истифодаи яроќи ѓайринизомї, (тапончањои мушакпарронї ва корди шикорї) њангоми иљрои вазифањои хизматї;

- њуќуќњои дигаре, ки санадњои меъёрии њуќуќї муќаррар кардаанд.

Кормандони маќомоти обуњавошиносї ўњдадорињои зерин доранд:

- риоя намудани интизоми хизматї; 

- таъмини њифзи моликияти давлатї;

- баланд бардоштани сатњи касбї ва тахассусї;

- ўњдадорињои дигаре, ки санадњои меъёрии њуќуќї муайян кардаанд. (ќљт. 26.12.2011 №786)
Боби IV. Асосњо ва тартиби анљом додани фаъолияти обуњавошиносї

Моддаи 11.  Иљозатномадињии фаъолияти обуњавошиносї

Иљозатномадињии  фаъолият дар соњаи обуњавошиносї ва соњањои ба он алоќаманд, аз љумла иљрои корњои фаъолона таъсир расонидан ба њодисоту равандњои обуњавошиносї ва геофизикї, тибќи Ќонуни Љумњурии Тољикистон «Дар бораи иљозатномадињї ба баъзе намудњои фаъолият» амалї карда мещавад. (ќљт аз 03.03.06 №177; ќљт аз 13.06.07, №285)

Моддаи 12. Намудњои мушоњидаи вазъи муњити  зист

Мушоњидаи вазъи муњити зист ба навъњои зерин таќсим мешавад:

· њавошиносии назди заминї;

· обшиносї;

· яхшиносї;

· њавошиносии кишоварзї;

· актинометрї ва тавозуни гармї;

· аэрологї;

· њавошиносии радиолокатсионї;

· озонсанљї;

· дараљаи ифлосшавии атмосфера, обњо, хок, замин, ќабати барф, олами наботот.  

Мушоњида ба вазъи муњити зист нисбати дигар љузъиёти муњити зист, инчунин дар шароити махсус ва ба маќсадњои мудофиа низ сурат гирифта метавонад.

Моддаи 13. Фаъолияти маќомоти обуњавошиносии Љумњурии Тољикистон   дар соњаи   њавошиносї

Фаъолияти маќомоти обуњавошиносї дар соњаи њавошиносї ба муайян кардани вазъият ва инкишофи њодисањои њавошиносї, равандњои техногенї, физикї, кимиёвї ва дигар равандњо дар атмосфера њангоми таъсири мутаќобила бо дигар объектњои муњити зист нигаронида шудааст.

Бо маќсади ба даст овардани маълумотњои њавошиносї дар баландињои дараљаи стандартї ва махсуси атмосфера мушоњидаи аэрологї гузаронида мешавад. 

Барои омўхтани таъсири шароитњои њавошиносї ба инкишофи зироатњои кишоварзї ва парвариши њосил назорати њавошиносии кишоварзї анљом дода мешавад.

Вазифањои асосии фаъолияти обуњавошиносї дар соњаи њавошиносї аз инњо иборатанд:

- таъмин намудани ташкилотњои пешгўи бо маълумотњои зарурї барои тартиб додани пешгўии њамаи талаботи обуњавошиносї ва огоњ намудан аз шароитњои номусоиди дарназардошта;

- огоњ кардани маќомоти давлатї, шахсони њуќуќї ва воќеї аз њодисањои хавфнок ва табиии атмосфера ё равандњои иќлимї, дигар таѓйиротњои њавошиносии муњити зист;

- љамбасти маълумотњои боэътимод дар бораи низоми њавошиносї ва радиатсионї дар њудуди Љумњурии Тољикистон.

Моддаи 14. Фаъолияти маќомоти обуњавошиносї дар соњаи  обшиносї

Фаъолияти маќомоти обуњавошиносї дар соњаи обшиносї ба маќсади љамъоварии маълумот дар бораи њолати дарёњо, кўлњо, обанборњо, каналњо, дигар объектњои об ва умуман дар бораи захираи оби рўи заминї, ки ба маќсадњои зерин зарур аст, анљом дода мешавад:

- ќонеъ гардонидани талаботи ањолї ва хољагии халќ ба маълумотњои оид ба таѓйирёбии низомњои обшиносии  объектњои об ва њодисањои хавфноки обшиносї;

- омўхтани ќонуниятњои фазоию муваќќатии низоми обшиносї, бурдани њисоботи давлатии обњо, кадастри об, њисоби захирањои об ва тавозуни оби  њавзањо ва њудудњои обї, бањодињї ба таъсири фаъолияти хољагї ба низоми объектњои об ва захирањои об.

Моддаи 15. Мушоњида ва назорати маќомоти обуњавошиносї ба сатњи ифлосшавии муњити зист

Маќомоти обуњавошиносї ба сатњи ифлосшавии атмосфера, обњои рўизаминї, хок, замин, олами наботот ва ќабатњои барф бо маќсади муайян намудани сарбории антропогении ин объектњои муњити зист аз њисоби партовњои моддањои ифлоскунанда ва аз сарњад воридшавии онњо назорат ва мушоњида мекунад, инчунин ба ифлосшавии радиоактивии атмосфера, об, хок, замин ва  тањшинњои зери замин мушоњида ва назорат мебарад.

Номгўи моддањои ифлоскунандаро, ки онњо мавриди мушоњида ва назорат ќарор мегиранд, Њукумати Љумњурии Тољикистон муайян менамояд.

Моддаи 16. Фаъолияти обуњавошиносї дар шароити махсус    

Фаъолияти обуњавошиносї дар шароити махсус (офатњои табиї, фалокатњо, садамањо ва дигар вазъиятњои фавќулодда, барњам додани оќибатњои онњо) ќисми таркибии амали системаи давлатии пешгирї ва барњамдињии оќибатњои вазъияти фавќулоддаи табиї ва техногенї мебошад.

Њангоми офатњои табиї, фалокатњо ё садамањо, ки боиси ифлосшавии муњити зист гардидаанд ё боиси он шуда метавонанд, мушоњидањои иловагї ба таѓйироти муњити зист гузаронида мешавад.

Моддаи 17. Мониторинги њолати муњити табиии зист

Аз љониби маќомоти обуњавошиносї ба амал барвардани мушоњидањо, ки моддањои 12-16 њамин Ќонун пешбинї кардааст, аслан мониториги њолати муњити зист мебошад.

Моддаи 18. Нуќтањои шабакањои мушоњидакунї ва њифзи онњо

Воњиди ибтидоии истењсолии системаи миллии обуњавошиносї ва шабакаи байналмилалии обуњавошиносї, ки дар бораи њолати муњити зист бевосита маълумот гирифта, онро кор карда, ба марказњои обуњавошиносї пешнињод менамояд, нуќтаи шабакаи мушоњидакунї мебошад.   

Вайрон кардан ё ба љои дигар кўчонидани нуќтањои шабакањои мушоњидакунї, инчунин кушодани объектњои нав ё бастани объектњои амал- кунанда, ки ба шабакаи давлатии мушоњидакунї дохил мешаванд, танњо бо иљозати маќомоти махсуси ваколатдори давлатї дар соњаи фаъолияти обуњавошиносї бо мувофиќаи маќомоти мањаллии њокимияти иљроия сурат мегирад.

Бо маќсади ба даст овардани маълумоти боэътимод дар бораи гузариши равандњои табиї дар љойњои гузаронидани мушоњидаи њолати муњити зист дар  атрофи нуќтањои шабакањои мушоњидакунї, минтаќањои муњофизатї љорї намуда, дар онњо фаъолияти хољагї ва дигар фаъолият мањдуд карда мешавад.

Тартиби муќарар кардани минтаќањои муњофизатї ва номгўи мањдудиятњои фаъолияти хољагї ва дигар фаъолиятро дар онњо Њукумати ЉумњурииТољикистон муайян  менамояд.

Барои љойгиркунии шабакањои мушоњидакунї људо кардани ќитъањои замин ва акваторияи обї мутобиќи ќонунгузории Љумњурии Тољикистон сурат мегирад.

Соњибони заминњо, заминистифодабарандагон ва дигар истифодабарандагони табиат, ки дар ќитъањои замини онњо нуќтањои шабакањои мушоњидакунї љойгир шудаанд, ўњдадоранд барои ба ин нуќтањо омада анљом додани корњои мушоњидавї, интихоби намунањо, таъмиру барќарорсозї ва дигар корњо имконият фароњам оваранд.    

Моддаи 19. Маблаѓгузорї ба фаъолияти обуњавошиносї

Таъминоти молиявии фаъолияти давлатии обуњавошиносї аз њисоби маблаѓњои зерин сурат мегирад:

· буљети давлатї;

· фондњои маќсадноки њифзи табиат;

·  манбањои дигари манънакардаи ќонунгузории Љумњурии Тољикистон.

Фаъолияти обуњавошиносї мумкин аст дар асоси шартнома аз рўи фармоишњои шахсони њуќуќї ва воќеъї бидуни расондани зарар  ба иљрои њаљми корњое, ки аз њисоби буљет маблаѓгузорї мегардад, низ иљро карда шавад.

Корњо дар соњаи обуњавошиносї њангоми барњам додани оќибатњои вазъияти фавќулода аз њисоби буљети давлатї ва дигар манбањои манънакардаи ќонунгузории Љумњурии Тољикистон маблаѓгузорї карда мешаванд.

Боби V.

Иттилоот  дар  бораи  вазъи  муњити зист

Моддаи 20. Категорияњои  дастрасшавии иттилоот дар  бораи вазъи муњити зист ва маводи иттилоотї 

Иттилоот  дар бораи вазъи муњити зист ва  маводи  иттилоотї ошкоро  ва  ба њама дастрас  мебошад, ба  истиснои  иттилоот, ки мувофиќи ќонунгузории Љумњурии Тољикистон ба категорияи  дастрасшавии  мањдуд  мансуб  дониста  шудааст.


Иттилооти таъиноти  умумї  ба  гурўњи  захирањои  љумњуриявии  иттилоот   дар  соњаи  обуњавошиносї мансуб  дониста  мешавад.

Моддаи 21. Фонди  ягонаи  давлатии  маълумот  дар бораи вазъи  муњити зист 

Фонди ягонаи давлатии  маълумот дар  бораи  вазъи  муњити зист, дар асоси љамъкунї, коркард, бањисобгирї, нигоњдорї ва пањн намудани иттилооти барасмиятдаровардашуда  дар бораи  вазъи  муњити зист   ташаккул  меёбад.

Таркиб ва сохтори маълумоти барасмиятдаровардашуда дар  бораи вазъи  муњити зист, инчунин  тартиби  ташаккул  додан  ва ихтиёрдорї кардани  фонди  ягонаи  давлатии  маълумотро  дар бораи  вазъи  муњити зист Њукумати  Љумњурии  Тољикистон  муайян  мекунад.

Моддаи 22. Тартиби  пешнињод кардани иттилоот дар бораи вазъи муњити зист аз тарафи  шахсони њуќуќї ва воќеї
Пешнињод кардани иттилоот дар бораи вазъи муњити зист, аз тарафи шахсони њуќуќї ва воќеї ба  маќомоти махсуси ваколатдори давлатї дар соњаи обуњавошиносї бо тартиби муќаррарнамудаи Њукумати Љумњурии Тољикистон амалї гардонида мешавад.

Моддаи 23. Шартњои ба истифодабарандагон (истеъмолкунандагон) пешнињод намудани иттилоот ва маводи  иттилоотї дар бораи вазъи муњити зист 

Иттилоот ва  маводи  иттилоотї дар  бораи  вазъи муњити зист ба  истифодабарандагон  бепул, инчунин дар асоси шартномањо мувофиќи ќонунгузории Љумњурии Тољикистон пешнињод карда  мешавад.

Иттилооти таъиноти умумї ба истифодабарандагон  дар шакли матнњо ба тарзи хаттї, таблитсањо ва  љадвалњо  ба  воситаи  алоќаи  почта, тавассути  воситањои  ахбори умум  ва алоќаи электронї мувофиќи  тартиби иттилооти доимї ё аз рўи дархости истифодабарандагон  расонида мешавад.

Иттилооти махсус дар бораи вазъи муњити зист ба  истифодабарандагон  дар  асоси  шартнома  расонида  мешавад.

Маќомоти махсус  ваколатдори  давлатї  дар соњаи обуњавошиносї вазифадораст, ки ба истифодабарандагон  ба таркиби иттилооти  пешнињодшуда  оид  ба  вазъи муњити зист, дар бораи  шаклњои расонидани ин иттилоот ба ташкилотњое, ки ба  истифодабарандагон хизмати ахборотї мерасонанд,  маълумот  дињад.

Тартиби пешнињод  намудани иттилоот дар  бораи вазъи муњити зист аз  тарафи  шахсони њуќуќї ва  воќеї  давлатњои хориљї бо шартномањои байналмилалии Љумњурии  Тољикистон ва дигар санадњои  меъёрию њуќуќии Љумњурии Тољикистон  муќаррар карда  мешаванд.

Боби VI.

Муќаррароти хотимавї

Моддаи 24. Назорати давлатї ба амалї гаштани фаъолияти  обуњавошиносї

Вазифаи назорати давлатї ба амалї гаштани фаъолияти обуњавошиносї аз љониби њамаи иштирокдорони он новобаста ба шаклњои моликият ва тобеъият иљро намудани талаботи ќонунгузории Љумњурии Тољикистон  дар бораи фаъолияти обуњавошиносї мебошад.

Ба амалї гаштани фаъолияти обуњавошиносї маќомоти махсуси ваколатдори давлатї дар соњаи фаъолияти обуњавошиносї ва маќомоти њудудии он бо тартиби муќарраркардаи Њукумати Љумњурии Тољикистон  назорати давлатї мебаранд.

Моддаи 25. Њалли бањсњо байни иштирокдорони фаъолияти обуњавошиносї


Бањсњои байни истењсолкунандагон ва истифодабарандагони маълумот дар бораи њолати муњити зист бо тартиби судї баррасї мешаванд.

Моддаи 26. Љавобгарї барои вайрон кардани Ќонуни  мазкур

Шахсони њуќуќї ва воќеї, ки талаботи Ќонуни мазкурро вайрон мекунанд, тибќи ќонунгузории Љумњурии Тољикистон  ба љавобгарї кашида мешаванд.

Моддаи 27.  Тартиби мавриди амал ќарор додани Ќонуни мазкур


Ќонуни мазкур пас аз интишори расмиаш мавриди амал ќарор дода шавад.

